
УПАСАРРИ

Темле юмах ман ӑш ӑмра йӑл илнӗн 
Каларӑм  хыпӑнсах:
— Упасарри!
П аян юри, тен, ун патне эп килтӗм, 
Вӑл — паллакан этемсенчен пӗри.

Унра мӗскер тӗлӗнмелли эп тупнӑ? 
Нумай вӗт тӗрлӗ курӑк ҫӗр ҫинче. 
Пӗчӗкренех ҫарран ҫӳренӗ, чупнӑ 
В ар-васанта, хирте ҫу иртиччен.

Ю р-кӗрт кайсассӑн, вӗтлӗхре кӗреннӗн 
Тапса тухать ҫап-ҫамрӑк вӗлтӗрен.
Ана татса алеем вут пек хӗмленнё,
Вӑл ишнӗ кунсерен тӑр шӳрпере.

Пултран, серте пире пулман-и ҫывӑх 
Н уш аллӑ манӑҫми ачалӑхра?
Тен, вӗсемех пире хӑварчӗҫ сывӑ,
Чӗре сури парса йывӑрлӑхра.

Ҫу иртиччен, тен, вӗсене чӑмланӑ 
Путексенчен те ы тларах эпир.
Сире чунра ӗмӗрлӗхех хӑварнӑ,
Тӑван ҫырма, асран кайми уй-хир!

Сӗтеклӗ курӑксем!
Сире ман кӑмӑл
Ачаш ҫил хумё пек лӑпкать паян.
Сире курсан — ӗмӗтленмешкӗн ҫӑмӑл, 
Инҫе ҫула тухса кайма аван.

Туятӑп эп: упасарри пӗр хушӑ 
Чӗнет паян ачалӑх тӗнчине.

Ун чухнехи хавас е тертлӗ кунщӑн 
Каллех хёмлентеретёп чёрене.

Упасарри!
Эс пёр юмах упраттйн,
Ачасене ир-каҫӑн илёртсе,
Телей ҫинчен час-час шутлаттараттйн. 
Куратчӗҫ мйннисем те тёлёксем.

Пёр хут кйна чечек ҫуратйн имёш 
Ҫӗрле эс сём вйрман уҫланкинче. 
Ахаль чухне ялан ларатйн симёс, 
Асамлӑх пытарса ҫулҫусенче.

Эп илтнӗччӗ: ҫеҫкӳ сан, ҫурӑлсассӑн, 
Кйвак хуппи пек ҫутӑлса сӳнет.
Этем ҫав вӑхӑтра телей ыйтсассӑн, 
Чйнах, тет, унӑн ӗмӗчӗ ҫитет.

Эп тёлёкре сана час-час кураттйм, 
Темскер ыйтса юлма пикеннё пек. 
Вйрман, эс чарйна пёлми шавлаттйн, 
Чуна ҫӳҫентерсе кӗрлевӳпе.

*  *  *

...Пӗчӗкскер, эп вӑрманта аташнй.
Ҫип пекех ҫыхланнй сукмаксем.
Ман ума хӑлаҫланса кармаш нӑ 
П алламан хйватлӑ йывӑҫсем.

Туратсен ытамӗ вӗҫ-хӗррисӗр. 
Хыпйнсах утатӑп малалла.
Кайӑксем, эсир те ерӗҫӳсӗр: 
Кӑтартмастӑр шыракан ҫула.

Ват юман
Аллисемпе вӑраххӑн 
Каҫ валли хура пустав суйлать. 
Авӑс темшӗн тӗксӗммӗн, улаххйн 
Кӳршипе каварлаш са ййслать.

Туратсем мана алран туртаҫҫӗ, 
Ҫакланаҫҫӗ кивӗ кӗперен. 
Тӗттӗм-ҫке ытла та ҫимӗк каҫӗ. 
Уййх та пйхмар'ё тӳперен.

К ӑвак ҫутӑ сапӑнчӗ сасартӑк, 
Ёшнере эп чарйнтӑм тйпах. 
Й ӑпануллӑ ырӑ тӗлӗк мар-тӑк, 
Килнӗ пулӗ ман пата юмах.

Эп куратӑп:
К ӑн-кӑвак ҫеҫкеллӗ 
Чӗтренет, ҫунать упасарри!
Т аврара ытарайми ҫӳҫеллӗн 
Уҫӑлать таса илем карри.

Кймйллӑ куҫ евӗр, кӑмӑл сунчӗ 
Халиччен курман кӑвак чечек.
Ман умра вйл кйварланчӗ, ҫунчӗ, 
Савйкланчӗ самантрах тӗнче.

Эп телей ыйтмаллине асилтӗм, 
Ёлкӗртӗм: «Аттем, килсем»,— теме, 
й ӑлкӑш рӗ чечек: «Часах вӑл ҫитӗ», 
Терӗ те ҫухалчӗ тӗттӗмре.

Инҫетри вӑрман, сӑрт-ту, шыв урлӑ 
Ҫывхарса пырать хуллен этем. 
Питӗнче хӗвел шевлиллӗ кулӑ,
Ы рӑ сӑнӗ чунӑма ҫӗклет.



Сан ҫулу чӑнах та йывӑр, вӑрӑм.
Хӑш хиртен эс тухрӑн вӑранса?
Хӑш тӗлте тӑпра ҫӗкленчӗ йӑрӑ, 
Ҫивитти пулмашкӑн пӑрахса?
I
Ахалех анне йӗрет ир-каҫӑн,
Ачисен шӑпишӗн кулянса.
Шухӑшсем ун пуҫӗнчен каймаҫҫӗ: 
«Тен, паян ҫитмест-ши ҫаврӑнса?»

Халь санпа пӗрле ҫӳретӗп эпӗ.
Ҫак телей пырас пек ӗмӗре!
Ёшнене кӗрсе тататпӑр ҫеҫпӗл,
Ҫул тытатпӑр улӑха, хире.

Манӑн та пурах-мӗн ӑраскалӑм, 
Тертшӗн парнелет вӑл телейне.
Ёмӗт, тӗтрере пулин те, паллӑ: 
Курмалла хам туртӑм ҫутине.

Эп сана, аттеҫӗм, астумастӑп, 
Тӑшманпа эс кайнӑ ҫапӑҫма.
Пурпӗр санӑн кӑмӑлна туятӑп,
Юлчӗ вӑл яланлӑх чунӑма.

*  *  *

Империсен хаяр валеҫӗвне 
Пушар енне тёк вӗҫнӗ пек эс кӗнӗ. 
Ш ӑпа сана кӑшт пӑрнӑ айккине, 
П уласлӑха ҫитсе курма та сӗннӗ.

Хӗн-тертлӗн ҫитнӗ эс тӑван каса.

Аҫу килне кив шинельпе кӗрсессӗн, 
Килйыш куҫне шӑлайнӑ савӑнса.
Ҫ ак вӑхӑт туйӑннӑ нихҫан иртмессӗн.



Каллех ҫӳретӗн ш авлӑ улахра. 
Ҫирёмре ҫеҫ-ха. Ҫамрӑк та кӗрнеклӗ. 
Туй пуласса кӗтеҫҫӗ халӑхра.
Анчах саманисем ку чух инкеклӗ.

Тин ирӗк ҫӗнсе илнӗччӗ хресчен. 
К аллех иккен ӑна чура тӑвасшӑн. 
Хӗсеҫҫӗ Совета тӑват енчен, 
Империсем ӑна йӑлтах таптасшӑн.

Телей кураймӗ лӑпкӑ Сӑхӑтпуҫ, 
Пусмӑрҫӑсем каллех хуҫа пулсассӑн. 
Тӑнран кӑларӗҫ кулакпа улшуҫ, 
Вӗсем тасалӗҫ, эсӗ хӗҫ тытсассӑн.

* * *

Украина ялёнче 
Тӗл пулать икё салтак.
— Сывӑ-и, тӑван пичче! —
Тет сухал пуснийӗ, ак.

Тинкерет, сӑнать тепри,
П алласа илет сӑнран:
— Ха, эс пӗтнӗ мӗн тери,
Уйӑртӑм аран-аран.

Савӑнса атте пуплет:
— Сӑн тем мар-ха. Сывӑ юлтӑм. 
Амансан, госпитале
Леҫрӗҫ те... В ӑрах эп выртрӑм.

— Вутлӑ-штыклӑ ҫул ҫинче 
Эл те пиҫрӗм,— тет Хёветӗр.—
Час лӑпланӗ-ха тӗнче,
Час ҫӗнтерӗпӗр-ха, Петӗр.



Ҫук Деникин. Ҫук Колчак.
Ы рлӑх пулмӗ Врангеле те.
Хамӑр савнӑ укӑлча 
Кӗтсе илӗ-ха пире те...

Тем те курнӑ тӑвансем 
Ш ӑкӑлтатрӗҫ пӗр кана.
Киле выртрӗҫ ҫулӗсем 
Ҫӗнтерсен кӑна.

* * *
Аҫу килӗ...
Хӗвел тухиччен
Улӑха сывлӑм тӑрӑх утатӑн.
Уснӗ пулӗ хӑяр халиччен.
Ҫынсене килӗн-килӗн пухатӑн.

Лавсемпе каймалла Вӑрмара: 
Хӑярпа та эртел укҫалантӑр. 
П асартан килнӗ чух эс вара 
Мӑнҫырма ялӗ витӗр тухан-тӑр.

Унта пур сан ҫураҫнӑ хӗрӳ.
Туй тума килтисем хатӗрленнӗ. 
Эсӗ пулӑн кӗҫех ҫӗн кӗрӳ. 
Хурӑнташ сӑйланса час киленӗ.

Пурнӑҫланчӗ иккен шутлани. 
Тӑрса юлчӗ туй-сӑй инҫене. 
Тӑрмашать улӑхра ҫӗр ҫынни, 
Ш еллемест вӑл колхозшӑн вӑйне.

Ачапчаллӑ, татуллӑ ҫемье.
Ыр кунҫул...
Ахальтен кӗрешмен-тӗр.
Ҫавсенче эс куран телее,
Ҫӗр ҫырни, ырӑ кӑм ӑллӑ Петӗр.



Эс чунӑмрах, салтак аттё...
Ак виҫҫӗмӗш вӑрҫа тухатӑн.
Упаленет ачу ҫӗрте.
Ана хуллен илсе йӑтатӑн.

Тулта кӗтеҫҫӗ юлташсем.
«Фронта, фронта!» — тет ш авлӑ пуйӑс. 
Пурин те янт кутамккисем,
Салхуллйн нййкйшать хуткупйс.

Пӗри ҫӗрте упаленет,
Сак тйрӑх темиҫен чупаҫҫӗ.
Сыв пулйр. Юнлй уй чёнет.
Салтак чысне ҫухатмӗ аҫӑр.

Ҫӗлен, ав, талпӑнать кунта,
Ана чармасйр таврйнмастпйр...
Асанчӗҫ вакунсем вута,
Сйпка чёриклетейрё сансйр.

...Пёлмест никам тйпру тёлне.
Ав, Сталинград кйштах чухлать.
Сан ятупа ш авлать ёшне,
С аркайак ир те каҫ юрлать.

Сан ятупа вар-васанта 
Вутне чӗртеҫҫӗ чечексем.
Вйрман та, улйх та унта 
Кураҫҫӗ чӗрӗ тӗлӗксем.

* *  *

Пир сумкйра ик-виҫӗ кӗнеке, 
Кйранташпа пӗр-ик ҫӳхе тетрадь. 
Тинех, тинех ш кула ҫӳретпӗр-ҫке, 
Сӑртра ялти чи пысӑк ҫурт ларать.



Тӗнче ытла та сарлака иккен.
Ҫакна чухлатпӑр вуласа, илтсе. 
Указкӑпа карттӑсене тӗллен,
Хула пӑнчисене тупас тесе.

Упа е каш кӑр мелсӗр ӳкерен: 
Хырӑмӗнчен те пысӑкрах ури. 
Задачӑсем те пур-мӗн тӗнчере, 
Тупсӑмёсем тухмаҫҫӗ-мӗн юри.

Вӗрентекен — чи аслӑ, чи ӑста,
Чи пархатарлӑ, кӑм ӑллӑ этем, 
Асамҫӑ пек пырса кӗрет класа,
Пӗлӳ илесшӗн тӗлкӗшет хевтем.

Вӗрентекенӗн ӑшӑ куллине,
Пире куллен-кунах ыр суннине 
Туйса, чӗрем ӗмӗтпеле ҫунать,
Телей часах килессӗн туйӑнать.

Ак, тӗлӗкре упасарри каллех 
Уҫланкӑра самантлӑх ялтӑрарӗ. 
«Ачам,
Мӗскер ыйтатӑн — ҫав килет»,—
Тесе мана вӑл кӑм ӑллӑ каларӗ.

Ёмӗтӗме ӑна пӗлтертӗм эп:
Пулас килет шкулта вӗрентекен.
Ялта ӑна кашни килте хисеп,
Аспа унран ҫуках пуль иртекен.

Ак... пултӑм эп урок ирттерекен. 
Ш ӑп вӑтӑрӑн лараҫҫӗ тинкерӳллӗн. 
Сӗтел умне тӑма аван иккен.
Ҫавах та темшӗн чунӑм шикленӳллӗ.



Анчах... вӗҫленчӗ чун йӑпатмӑш тӗлӗк. 
Каллех... учитель мар эп, ача ҫеҫ.
Пӳрт тӑрринче — кӑвак хупписӗр пӗлӗт, 
Январь хӗвелӗ тухмалла кӗҫех.

*  *  *

Стена ҫинче таш лаҫҫӗ пӑнчӑсем, 
Пӗр-пӗринпе маттуррӑн тӗркӗшеҫҫӗ,
Куҫ умӗнче тухса таҫта ҫӗтеҫҫӗ,
Ҫурхи кӗтӳ пек канӑҫсӑр вӗсем.

Йӗрсем шӑваҫҫӗ.
Ҫаврӑнать тёпел.
Ак «ывӑлӑм» тесе чӗнен ӳкерчӗк,
Ак, мӑрӑлти, хаваслӑ сӗркеленчӗк,
Ак сӗлеке ҫӑттаракан сӗтел.

Эп пӗччен мар — Хӗл мучипе пӗрле. 
Кантӑксене вӑл кӗмӗлпе сӑрланӑ. 
Хальччен курман ӳкерчӗксем тултарнӑ. 
Хӗл мучирен ытла тӗлӗнмелле.

— Пальмӑсене мӗскершӗн хыпӑнсах 
Сив кантӑксем ҫумне ҫыпӑҫтаратӑн? 
Тӑхта-ха, темӗскер пӑтраш таратӑн.
Кур, шӑннипе выртатӑп хутланса.

Мучи калать:
— Январӗ ӑшӑ мар.
Кӗпесӗр йӑмрасем сиксех чӗтреҫҫӗ, 
Хутланнӑ пралуксем пӗрмай йӗреҫҫӗ. 
Вёсем кил-ҫуртсӑр, айӑпсӑр, сыв мар.

Пурне те шанӑҫ, ӗненӳ кӳме 
Эп ҫулҫӑсем, оазиссем сӑрлатӑп. 
Пӗлетӗп эп кичемлӗхе кӳлме,
Ун ҫунипе хаваслӑх турттаратӑп,

— Ку юмахра-ҫке пӗтӗмпех, пичче! 
Асаннесем те ҫакнаш кал калатчӗҫ, 
Ҫӗрле вуншар халап ярса паратчӗҫ. 
Вёсен кушелӗ — итлесен — ирччен.

— Пепкеҫӗм, йӑнӑшатӑн, тӗнчере 
Пулман нихҫан та халаппа юмах... 
Ю мах вӑл — пурнӑҫ, вӗҫеври чӗре.
Вӑл иксӗлми телей.
Вӑл хӑй ҫӑтмах.

Уссен сана упасарри тыттарӗҫ.
Ҫеҫки асамлӑн ялтӑрӗ ҫӗрле,
Сана вӑл аслаҫу патне уттарӗ.
Е утӑн ху ачусемпе пӗрле.

* * *

Ёшнесенче — кӗрхи сап-сар тӳшек. 
Иртет ун урлӑ кулленхи сукмак.
Шкул сумкисем нихҫанхинчен кӳпшек: 
Хут-кӑранташ, кӗнекесем, туртма.

Ҫич ҫул вӗреннипе ҫырлахтармасть 
Чун-чӗремри хистевлӗ ӑшвӑркав. 
Куллен утатпӑр вунӑ ҫухрӑмра 
Тантӑшсемпе.
Ҫул тӑршшӗпех шӑв-шав.

Вунпиллӗкре...
Мӗн пурӑнни, туйни 
Чи илӗртӳллӗ ӗмӗт кӳнӗ вӑхӑт.
Ун чух секвойя пек пултран туни, 
Таҫти Амур пек анлӑ — пӗчӗк Сӑхӑт.

Хӗл пуличчен е сивӗ хӗл иртсен,
Вун ҫухрӑмри шкула хавас ҫӳретпӗр. 
Ҫавах, раштавӑн шартлами ҫитсен, 
Хваттер тупса, виҫ уйӑха кӗретпӗр.



Эрнесерен ҫитен кутамккапа.
Унта пӗр ҫӑкӑр —■ алармань сарлакйш. 
Кёрпе та аш илен кӑш тах хӑвпа.
Вӗри яш касӑр, инкеке, выртмасть ӑш.

Ытти чухне утатпӑр сумкӑпа 
Уй урлӑ, улӑхпа е вӑрманпа.
Ҫул инҫӗш хӑратмасть хавас йыша,
Янра тӑрать пӗр чарӑнми шӑв-шав.

Анчах хӑш чух ку ш авлӑ ушкӑнран 
Кӑштах ман йӑрӑнмаш кӑн пурччӗ кӑмӑл. 
Ҫӳрес килетчӗ хам шухӑшӑмра,
Хам тӗллӗн, сассӑр, юмахри пек ҫӑмӑл.

Уҫланкӑра пӗччен епле аван.
Кашни ҫулҫӑш ӑнах чуна уҫатӑн.
Пуплет ҫӑка, кӑварланать палан,
Ҫерем ҫинче килти пекех ларатӑн.

Упасарри хавассӑн чӗтренет,
Ш кул ачине тус вырӑннех хурать.
Ун ҫумӗнчи ҫинҫе яш вӗрене 
Ы р суннӑ евӗр хумханса ларать.

Хӗлле вӑрман касатчӗҫ ку тӗлте,
Юр айӗнчен вӑл тухнӑччӗ кӑшт ешӗл. 
Январь сивви пите-куҫа ӗнтет,
Вӑл тӗршӗннӗ. Каллех ӑшша кӗресшӗн.

Л аратчӗҫ йывӑҫсем пае тутӑрпа,
Хӗвел чӗтретчӗ ун эрешӗ витӗр.
Эп витрӗм курӑка таса юрпа:
Ҫуркуннене ун симӗс тумӗ ҫиттӗр.

Вӗҫетчӗ ӗнтӗркенӗ кӑсӑя,
ТураТсенчен ахахлӑ пае тӑкса.



Час ҫитмӗ ун кӗрекине уяв.
Хӑш чух ҫӳрет-ха, мӗскӗн, выҫӑхса.

Хам сумкӑна силлетёп юр ҫине: 
Тӗпренчӗксем чӗре сури пулинччӗҫ. 
...Сив илемпе ҫиҫсе ҫунать ӗшне.
Ҫу кунӗнче ун тӗсӗ ҫитмӗл ҫиччӗ.

Ҫак илеме ман ӳкересчӗ шеп 
Тӑван сӑмахӑн ҫутӑ сӑррипе. 
Туйӑмсене те кӑтартасчӗ теп 
Тасан, ҫунатлӑн, уҫӑ чӗрепе.

...Каллех пӗррехинче ак тӗлӗкре 
Упасарри хӗм тӑкнине эп куртӑм. 
Каларӑм: «Сӑвӑсем ман ӗмӗтре, 
Ёмӗрлӗхе юлать пуль ҫакӑ туртӑм.

Вӑй пар мана, чечекӗм, малашне 
Ялан юратнӑ халӑхш ӑн ҫунмашкӑн, 
Тӑван чӗлхен пин саслӑ кӗслине 
Чун хушнипе кӑна алла тытмашкӑн!»

Асамлӑн йӑлтӑрарӗ вут чечек,
Телей сунатӑп, ҫун, кӗреш эс терӗ. 
Кунҫулӑн, йывӑр ӗҫӗн нушинче 
Пуҫна ан ус, ан чак тесе пиллерӗ.

*  * *

Ёнтӗ юлчӗ хыҫа ҫирӗм ҫул...
Хам телейшӗн эп тухрӑм ҫула. 
Чухлаймасӑр, пӗлмесӗр тем чул 
Асаплантӑм хӗлле те ҫулла.

Мӑк хупланӑ хура тунката 
Муми пек калаҫусӑр, тунать. 
Кӑткӑсем те ӑна, тупата,
Перӗнсе салатассӑн туйнать.



Ҫук, иртеҫҫӗ иккен еккипе.
Вёсен ӗҫлӗ ҫулне эп сӑнатӑп. 
Айккинче юмансем йӗркипе, 
Вӗсенче аслӑ тӑнӑҫ куратӑп.

Пурте ҫывӑх пек.
Ватӑ вӑрман
Хӑйӗнче ман ӳте те туять пек. 
Тӗкӗр ҫук ун. Хӑйне сӑнама 
Ёшнене чунӑма тӑратать пек.

Вӑрманта аташ са ҫӳрекен 
Путек евёр, сахал-и утатӑн? 
Пурпӗрех уй хӗрри пур иккен.
Терт курсах ҫул палли те тупатӑн.

’

...Унтанпа ӗшнере ҫирӗм ҫул 
Ю маха ҫывӑхлатрӗҫ чӑнпа. 
Пурпӗрех эс, чечекӗм, йӑл кул:
Ман чӗрем ӗмӗр пулӗ санпа.

* *  *

Темле юмах
Ман ӑшӑмра йӑл илнӗн
Каларӑм  хыпӑнсах:
Упасарри!
Паян юри, тен, ун патне эп килнӗ, 
Вӑл паллакан этемсенчен пӗри,

Эрешлӗ ҫулҫисем хуллен чӗтренчӗҫ 
Х ӑватлӑ юмансен сулхӑнӗнче. 
Пытаннӑ мар-и кивӗ, ватӑ эра 
Вёсен пин йӗрлӗ шеп тӗррисенче?

Сӗм ӗмӗрти хӑрушӑ динозаврӑн 
Ҫӗр пулнӑ улӑпла кӗлеткинчен

Вӑй илнӗ пек, тымарӗ унӑн тарӑн,
Пӳ-сийӗ унӑн сарлака, чечен.

Чӗрем паян та ӗмӗтлӗн, пӗр вӗҫӗм 
Ю манлӑх ӗшнинче пуплет унпа.
Ана йӑлт паллӑ манӑн пӗчӗк ӗҫӗм, 
Курнать ӑна ман пысӑк мар шӑпам.

Эп пӳрт туман.
Хитрен кӑна картаймӑп 
Пулас пура хӑтне пӗренерен.
Ун тулашне эрешлесе сӑрлаймӑп. 
Пымасть ман аллӑм.
Хӑть ҫиллен, кӳрен.

Вӑй-халӑма виҫсе, парне илеймӗп 
Акатуйри хӗрӳ кӗрешӳре.
Карап е самолет эп ҫӳретеймӗп — 
Кашнин хӑй вырӑнӗ ку тӗнчере.

Анчах...
Хам туйӑмсен вӑрманӗнче 
Асаплансах эп 
Сӑвӑ-пӳрт лартасшӑн.
Вӑл ҫитӗнтӗр хӗрӳ шухӑшсенчен, 
Кӗрешӗве вӑл чӗнтӗр ыр малашшӑн.

Вӑл ҫын чун-чӗринчи тасалӑха 
Татах амаланмаш кӑн пулӑшсассӑн, 
Кунҫулӗнчи ҫут пархатарлӑха 
Хавхалатса пӗр чёптём вӑйлатсассӑн, 
Телейлӗ пулӑттӑм.
Упасарри
Каллех мана ҫула тухмашкӑн чӗнӗ. 
Ҫӗн ӗмӗтсен горизонтри карри 
Каллех телей те, тертленӳ те сӗнӗ. 
1968—1976


